
Qorti tal-Appell Kriminali  

Onor. Imħallef Consuelo Scerri Herrera, LL.D., Dip Matr. , (Can)  

 

 

Appell Nru: 385 / 2015 

                                                Il-Pulizja 

                                                   (Spettur Carlos Cordina) 

 

                                         Vs 

 

                                            Charles Farrugia 

 

Illum  20 ta’ April, 2023. 

 

Il-Qorti,  

 

Rat l-akkuzi dedotti kontra l-appellanti, Charles Farrugia ta’ 32 sena, iben Lawrence u 

Grace xebba Sciberras imwieled gewwa l-Pieta’ nhar it-3 ta’ Lulju 1978 u residenti 

gewwa 1, Triq Xandru Farrugia, Zejtun u detentur tal-karta tal-identita’ numru 321378 

M, akkuzat quddiem il-Qorti tal-Magistrati (Malta) bhala Qorti ta’ Gudikatura 

Kriminali talli:  

1. U nakkuzah talli fil-lejl ta’ bejn 04 u 05 ta’ April 2015, minn Triq Connaught, 

Zejtun, f’hin mhux magħruf, sraqt vettura ta’ għamla u marka Peugeot 106 bin-

numru ta’ reġistrazzjoni AAL-828 liema serq jeċċedi l-ammont ta’ mitejn u tnejn 

u tletin Euro u erbgħa u disgħin ċenteżmu (232.94 Euro) u għalhekk 

ikkwalifikat bil-mezz, valur u hin u bix-xorta tal-haġa misruqa u li sar għad-

dannu ta’ Carmel Abela detentur ta’ karta tal-identità 01032344M u 

jew/persuna/i oħra. 

2. U aktar talli nhar il-11 ta’ April 2015 ghal habta tas-sitta u nofs ta’ filghodu fi 

Triq il-Haddiem Zejtun, volontarjament ta n-nar lil vettura tal-ghamla u marka 

Peugeot 106 bin-numru ta’ reġistrazzjoni AAL 828 u dan ghad-dannu ta’ 

Carmel Abela detentur tal-karta tal-identita 1032344M meta filwaqt ma kienx 

hemm ebda persuna hemm gewwa, u din il-vettura kienet b’mod ma tistax 

tqababd hruq f’bini iehor, gharix jew lok iehor imsemmi fl-artikolu 316 fejn 

waqt il-hruq ikun hemm xi persuna hemm gewwa u dan ai termini tal-artikolu 

318 tal-Kapitolu 9 tal-Ligijiet ta’ Malta; 

3. U aktar talli fl-istess data, lok, hin u ċirkostanzi mmedjatament hawn fuq 

imsemmija, volontarjament hassar, ghamel hsara jew gharraq hwejjeg 

haddiehor mobbli jew immobbli liema hsara teccedi l-116.47 Euro fuq vettura 

ta’ ghamla u marka Peugeot 106 bin-numru tar-registrazzjoni AAL828 ghad-

dannu ta’ Carmel Abela u/jew persuna/i ohra 

4. U aktar talli nhar l-4 t’April 2015 u fil-jiem ta’ wara din id-data. F’diversi 

lokalitajiet f’dawn il-Gzejjer, saq vettura ta’ ghamla u marka Peugeot 106 bin-

numru tar-registrazzjoni AAL828 minghajr ma kienet koperta b’polza ta’ 

assigurazzjoni ghal terzi persuni; 

5. U aktar talli nhar il-11 t’April 2015 ghal habta tas-sitta u nofs ta’ filghodu fi Triq 

il-Haddiema Zejtun volontarjament hassar, ghamel hsara jew gharraq hwejjeg 

haddiehor mobbli jew immobbli liema hsara teccedi l-116.47 Euro fuq vettura 

ta’ ghamla u marka Subaru bin-numru tar-registrazzjoni IBC875 ghad-dannu 

ta’ Carmel Cutajar detentur tal-karta tal-identita’ 0438946M u/jew persuna/i 

ohra 

6. U aktar talli fl-istess data, lok, hin u ċirkostanzi mmedjatament hawn fuq 

imsemmija, volontarjament hassar, ghamel hsara jew gharraq hwejjeg 

haddiehor mobbli jew immobbli liema hsara teccedi l-116.47 Euro fuq vettura 

ta’ ghamla u marka VW bin-numru tar-registrazzjoni DAU404 ghad-dannu ta’ 

Leonard Emanuel Seisun detentur tal-karta tal-identita’ 0454385M u/jew 

persuna/i ohra 

7. U aktar talli fl-istess data, lok, hin u ċirkostanzi mmedjatament hawn fuq 

imsemmija, volontarjament hassar, ghamel hsara jew gharraq hwejjeg 

haddiehor mobbli jew immobbli liema hsara teccedi l-116.47 Euro fuq vettura 

ta’ ghamla KYMCO Agility 125 bin-numru tar-registrazzjoni DBV901 ghad-

dannu ta’ Sandro Borg detentur tal-karta tal-identita’ 308782M u/jew 

persuna/i ohra. 

8. U aktar matul ix-xahar ta’ April 2015 f’dawn il-Gzejjer ikkommetta serq ta’ 

tarka tar-registrazzjoni bin-numru BAT 606 minn fuq vettura tal-ghamla 

Peugeot 106 liema serq huwa ikkwalifikat bix-xorta tal-haga misruqa u bil-hin 

u li sar ghad-detriment ta’ Donna Mifsud. 

9. Fis-7 ta’ April 2015 gewwa Hal Luqa, ghall-habta tas-14:30 pm ikkommetta serq 

ta’ mija u hamsin Ewro (€150) fi flus kontanti ghad-detriment ta’ Carmel Attard, 

anzjan ta’ 61 sena, liema serq huwa aggravat bil-vjolenza u l-valu li ma jeccedix 

l-ammont ta’ mitejn tnejn u tletin Euro u erbgha u disghin centezmu (€232.94c) u 

li sar ghad-dannu tal-istess peruna; 

Nakkuzah talli f’diversi bnadi f’dawn il-Gzejjer, fil-perjodu ta’ bejn is-7 u l-10 t’April 

2015, b’diversi atti maghmulin ukoll fi zminijiet differenti li jiksru l-istess 

disposizzjonijiet tal-Ligi u li kienu maghmula b’rizoluzzjoni wahda u cioe`: 

 

10. Fis-7 ta’ April 2015 gewwa Hal Tarxien ghal habta tas-6.20am ikkommetta serq 

ta’ diversi oġġetti fosthom basket ta’ kulur iswed, sittin ewro (60 Euro) fi flus 

kontanti u set ċwievet minn fuq il-persuna ta’ Carmela Tabone, anzjana ta’ 77 

sena, liema serq huwa aggravat bil-vjolenza u bil-hin u l-valur li jeċċedi l-ammont 

ta’ mitejn u tnejn u tletin euro u erbgha u disghin ċenteżmu (232.94 Euro) u li sar 

ghad-dannu tal-istess persuna. 

 

11. U aktar talli fl-istess data, lok u hin immedjatament hawn fuq imsemmija, 

ikkaġuna ferita ta’ natura hafifa fuq il-persuna tal-istess Carmela Tabone hekk kif 

iċċertifika Dr Ian Psaila med reg 3395 tal-Poliklinika ta’ Rahal Gdid. 

 

12. Fis-7 ta’ April 2015 gewwa Sta Lucija ghal habta tas-2.15pm b’atti esterni ta’ bidu 

ghall-esekuzzjoni tad-delitt u cioe’ serq minn fuq il-persuna ta’ Antonia Gafa 

liema reat ma sehhx minhabba xi haga aċċidentali u indipendenti mill-volonta 

tieghu, liema reat sehh ghad-detriment ta’ Antonia Gafa detentrici ta’ karta tal-

Identita nru 017 3361M. 

 

13. U aktar talli fid-9 ta’ April 2015 gewwa Mqabba ghal habta tas-5.35am 

ikkommetta serq ta’ diversi oġġetti fosthom portmoni ta’ kulur blu, basket ta’ 

kulur iswed, ghaxar Ewro (10 Euro) fi flus kontanti apparat ċellulari ta’ kulur 

iswed u ghamla Nokia u karta tal-Identita minn fuq il-persuna ta’ Mary Zammit, 

anzjana ta’ 59 sena, liema serq huwa aggravat bil-vjolenza u bil-hin u li sar ghad-

dannu tal-istess persuna. 

 

14. U aktar talli fid-9 ta’ April 2015 gewwa Rahal Gdid ghal habta tal-10.30am 

ikkommetta serq ta’ diversi oġġetti fosthom basket ta’ kulur Cream, portmoni ta’ 

kulur blu, credit cards, set ċwievet u karta tal-Identita minn fuq il-persuna ta’ 

Rosette Bartolo, ta’ 50 sena, liema serq huwa aggravat bil-vjolenza u li sar ghad-

dannu tal-istess persuna. 

 

15. U aktar talli fl-istess data, lok u hin immedjatament hawn fuq imsemmija, 

ikkaġuna ferita ta’ natura hafifa fuq il-persuna tal-istess Rosette Bartolo hekk kif 

iċċertifika Dr Martina Aquilina med reg 3478 tal-Poliklinika tal-Furjana. 

 

16. U aktar talli fid-9 ta’ April 2015 gewwa z-Zurrieq ghal habta tal-4.00pm 

ikkommetta serq ta’ diversi oġġetti fosthom basket ta’ kulur iswed, portmoni ta’ 

kulur iswed, apparat ċellulari ta’ ghamla Nokia, erbghin ewro (40Euro) fi flus 

kontanti, basket blu tad-drapp u karta tal-Identita minn fuq il-persuna ta’ Tereza 

Gauci anzjana ta’ 77 sena, liema serq huwa aggravat bil-vjolenza u li sar ghad-

dannu tal-istess persuna. 

 

17. U aktar talli fl-10 t’April 2015 gewwa Rahal Gdid ghal habta tas-6.40am 

ikkommetta serq ta’ diversi oġġetti fosthom portmoni, tletin ewro (30) flus 

kontanti, u sett ċwievet minn minn fuq il-persuna ta’ Maria Borg anzjana ta’ 67 

sena liema serq huwa aggravat bil-vjolenza, u li sehh ghad-dannu tal-istess 

persuna. 

 

18. U aktar talli fl-10 t’April 2015 gewwa Hal Luqa ghal habta tas-6.20am 

ikkommetta serq ta’ diversi oġġetti fosthom hamsin Ewro (50) flus kontanti, 

apparat ċellulari ta’ ghamla Nokia u sett ċwievet minn minn fuq il-persuna ta’ 

Maria Borg anzjana ta’ 67 sena liema serq huwa aggravat bil-vjolenza, bil-hin u l-

valur li jeċċedi l-ammont ta’ mitejn u tletin euro u erbgha u disghin ċenteżmu 

(232.94c) u li sehh ghad-dannu tal-istess persuna. 

 

19. U aktar talli fl-10 t’April 2015 gewwa Rahal Gdid ghal habta tas-6.30am 

ikkommetta serq ta’ diversi oġġetti fosthom portmoni, tmenin ewro (80) flus 

kontanti, minn minn fuq il-persuna ta’ Maria Stella Vassallo anzjana ta’ 63 sena 

liema serq huwa aggravat bil-vjolenza, u bil-hin u li sehh ghad-dannu tal-istess 

persuna. 

 

20. U aktar talli fl-10 t’April 2015 gewwa Rahal Gdid ghal habta tas-6.50am 

ikkommetta serq ta’ diversi oġġetti fosthom basket ta’ kulur iswed, sittin ewro 

(60) flus kontanti, karta ta’ kreditu ‘Quickcash’ ta HSBC, tlett dokumenti u 

apparat ċellulari ta’ ghamla Nokia minn minn fuq il-persuna ta’ Josephine 

Bonnici anzjana ta’ 67 sena liema serq huwa aggravat bil-vjolenza, u l-valur li 

jeċċedi l-ammont ta’ mitejn u tletin euro u erbgha u disghin ċenteżmu (232.94c) 

u li sehh ghad-dannu tal-istess persuna. 

 

21. U aktar talli fl-10 t’April 2015 gewwa Gudja ghal habta tas-6.10am ikkommetta 

serq ta’ diversi oġġetti fosthom basket, portmoni u hamsin Ewro (50) flus 

kontanti, apparat ċellulari ta’ ghamla Nokia u sett ċwievet minn minn fuq il-

persuna ta’ Josephine Caruana anzjana ta’ 71 sena liema serq huwa aggravat bil-

vjolenza, bil-hin u li sehh ghad-dannu tal-istess persuna. 

 

22. U aktar talli fl-10 t’April 2015 gewwa Hal Ghaxaq ghal habta tas-5.45am 

ikkommetta serq ta’ diversi oġġetti fosthom portmoni ta’ kulur beige, hamsa u 

tletin (35) Ewro flus kontanti minn minn fuq il-persuna ta’ Josephine Attard 

anzjana ta’ 69 sena liema serq huwa aggravat bil-vjolenza, u bil-hin u li sehh 

ghad-dannu tal-istess persuna. 

 

23. U aktar talli fl-10 t’April 2015 gewwa Hal Luqa ghal habta tas-6.15am b’atti 

esterni ta’ bidu ghall-esekuzzjoni tad-delitt u cioe’ serq minn fuq il-persuna ta’ 

Ganna Ellul liema reat ma sehhx minhabba xi haga aċċidentali u indipendenti 

mill-volonta tieghu, liema reat sehh ghad-detriment ta’ Ganna Ellul anzjana ta’ 

66 sena detentrici ta’ karta tal-Identita nru 0480348M. 

 

24. U aktar talli fl-10 t’April 2015 gewwa Zurrieq ghal habta tat-3.35 ta’ wara nofs-

in-nhar b’atti esterni ta’ bidu ghall-esekuzzjoni tad-delitt u cioe’ serq minn fuq il-

persuna ta’ Lucy Abela anzjana ta’ 64 sena liema reat ma sehhx minhabba xi haga 

aċċidentali u indipendenti mill-volonta tieghu, liema reat sehh ghad-detriment 

ta’ Lucy Abela detentrici ta’ karta tal-Identita nru 0985250M. 

 

25. U aktar talli fl-istess data u ċirkostanza mmedjatament hawn fuq imsemmija 

hedded lill-istess Lucy Abela b’hadida; 

 

26. U aktar talli fix-xahar ta’ April 2015 u/jew fi jiem ta’ qabel uzajt ‘network’ jew 

apparat ta’ komunikazzjonijiet elettroniċi fornut minn impriża ghal ghan li ma 

jkunx dak li jkun gie fornut ghalih, jew titraskura milli tosserva l-istruzzjonijiet li 

jkunu mahruga minn impriża ghal uzu kif imiss tan-network jew apparat ta’ 

komunikazzjonijiet elettroniċi jew nkella tużah b’mod mhux kif imiss u dan ai 

termini ta’ art 48 (d) tal-Kap 399 tal-Ligijiet ta’ Malta; 

 



7 
 

27. U aktar talli nhar il-11 ta’ April 2015 u/jew fil-jiem ta’ qabel din id-data permezz 

ta’ xi network jew apparat ta’ komunikazzjoni elettronika, heddidt li taghmel reat 

jew bil-hsieb li tiehu xi flus jew xi haga ohra, jew biex taghmel gwadann, jew bil-

hsieb li gieghel lil haddiehor biex jaghmel jew jonqos mill jaghmel xi haga, 

jhedded li jakkuża jew li jaghmel ilment kontra jew jimmalafama lil dik il-

persuna jew li taghmel uzu iehor mhux xieraq bih u dan ai termini ta’ art 49 Kap 

399 tal-Ligijiet ta’ Malta. 

 

28. U aktar talli fl-istess perijodu immedjatament hawn fuq imsemmi gibt ruhek 

b’mod ta’ fastidju lil persuna ohra u cioe’ lil Daniela Bonnici u persuni ohra 

b’mod li kont taf jew b’mod li tkun taf jew missek kont taf li dan hu ta’ fastidju 

ghal persuna u dan ai termini ta’ art 251A (a)(b) tal-Kodici Kriminali Kap 9 tal-

Ligijiet ta’ Malta; 

 

29. U aktar talli fl-istess perijodu bl-imgieba tieghek ikkagunajt lil haddiehor biża li 

se tintuża vjolenza kontra Daniela Bonnici u familjari taghha jew kontra propjeta’ 

tal-familja Bonnici jew dixxent/i meta inti kont taf li l-imgieba tieghek se 

tikkaġuna biża u dan ai termini ta’ Art 251B tal-Kodici Kriminali Kap 9 tal-Ligijiet 

ta’ Malta; 

 

30. U aktar talli gewwa z-Zejtun nhar il-11 t’April 2015 ghal habta tas-6.40 ta’ 

filghodu, harab mill-kustodja tal-Pulizija u dan bi ksur ta’ Artikolu 151 tal-Kap 9 

tal-Ligijiet ta’ Malta. 

 

31. U aktar talli fil-11 t’April 2015 gewwa ghalqa fiz-Zejtun u/jew fi bnadi ohra 

f’dawn il-Gzejjer inġurja jew hedded jew ghamel offiża fuq persuni inkarigati 

skond il-ligi minn servizz pubbliku u cioe’ il-kuntistabbli 1303 Brian Micallef u l-

kuntistabbli 1166 Luca Grasso waqt li jkunu qed jaghmlu jew minhabba li jkunu 

ghamlu dan is-servizz jew bil-hsieb li jinfluwixxu jew jbeżżax fuqhom kontra il-

ligi fl-esekuzzjoni ta’ dan is-servizz u dain ai termini tal-art 92 u 95 tal-Kap 9 tal-

Ligijiet ta’ Malta; 

32. Aktar talli fl-istess lok, data hin u ċirkostanzi hebb ghall-istess uffiċjali pubbliċi 

imsemmija sabiex jingurja jew jaghmel xi hsara lill-istess uffiċjali pubbliċi u dain 

ai termini tal-artikolu 339(d) tal-Kap 9 tal-Ligijiet ta’ Malta; 

 

33. Aktar talli fl-istess lok, data hin u ċirkostanzi ma obdejtx l-ordnijiet leġittimi 

moghtija lilek hekk mill-Pulizija jew ma hallejtx jew fixkilthom waqt li kienu qed 

jaghmlu dmirijiethom jew b’xi mod bla jedd indhalt fl-istess dmirijiet billi ma 

hallejtx lill-mebri tl-korp tal-pulizija jaghmlu dak li b’ligi kienu ordnati li jaghmlu 

u billi hassar jew gab fix-xejn dak li l-membri tal-korp tal-Pulizija bhala awtorità 

kienu ghamlu u dan ai termini tal-artikolu 338(ee) tal-Kap 9 tal-Ligijiet ta’ Malta; 

 

34. U aktar talli fl-istess lok, data hin u ċirkostanzi volontarjament kiser il-bon ordni 

u l-paci pubblika b’ghajjat u ġlied u dan ai termini tal-artikolu 338(d) tal-Kap 9 

tal-Ligijiet ta’ Malta 

 

35. U aktar talli fl-istess lok, data hin u ċirkostanzi qal kliem mhux xieraq li 

jikkonsisti f’dagha u dan ai termini tal-artikolu 342 tal-Kap 9 tal-Ligijiet ta’ Malta; 

 

36. U aktar talli fl-istess lok, data hin u ċirkostanzi irrifjuta li jaghti lill uffiċjali 

pubbliċi u cioe’ kuntistabbli 1303 Brian Micallef u l-kuntistabbli 1166 Luca Grasso 

li kienu inkarigati minn dan is-servizz skont il-ligi waqt li kienu qed jaghmlu d-

dmirijiet taghhom, ismu u kunjomu fejn joqghod u partikolarijiet ohra u dan ai 

termini tal-artikolu 338(g) tal-Kap 9 tal-Ligijiet ta’ Malta; 

 

37. Qieghed jiġi akkużat ukoll talli fl-istess dati u ċirkostanzi hawn fuq imsemmija 

Ukoll naqas milli jhares xi wahda, jew aktar minn wahda, mill-kondizzjonijiet 

imposti fuqu mill-Qorti (Magistrat Dr Aaron Bugeja b’digriet datat 30/01/2015 

li bih huwa nghata il-beneficcju tal-helsien mill-arrest taht diversi 

kundizzjonijiet, fosthom li ma jaghmilx reat bi ksur tal-Artikolu 579(2) tal-Kap 9 

tal-Ligijiet ta’ Malta ; 

 

38. U kif ukoll talli fl-istess dati u ċirkostanzi hawn fuq imsemmija naqas milli jhares 

xi wahda, jew aktar minn wahda, mill-kondizzjonijiet imposti fuqu mill-Qorti 

(Magistrat Dr Neville Camilleri) b’digriet datat 18 t’April 2013 li bih huwa nghata 

il-beneficcju tal-helsien mill-arrest taht diversi kundizzjonijiet, fosthom li ma 

jaghmilx reat u b’depozitu ta’ mitejn u hamsin Ewro (250) u garanzija personali 

ta’ tlett elef Ewro (3000) bi ksur tal-Artikolu 579(2) tal-Kap 9 tal-Ligijiet ta’ Malta ; 

 

39. U kif ukoll talli fl-istess dati u ċirkostanzi hawn fuq imsemmija naqas milli jhares 

xi wahda, jew aktar minn wahda, mill-kondizzjonijiet imposti fuqu mill-Qorti 

(Magistrat Dr Anthony Vella) b’digriet datat 20 ta’ Jannar 2014 li bih huwa nghata 

il-beneficcju tal-helsien mill-arrest taht diversi kundizzjonijiet, fosthom li ma 

jaghmilx reat u garanzija personali ta’ hamest elef Ewro (5000) bi ksur tal-

Artikolu 579(2) tal-Kap 9 tal-Ligijiet ta’ Malta ; 

 

40. U kif ukoll talli fl-istess dati u ċirkostanzi hawn fuq imsemmija naqas milli jhares 

xi wahda, jew aktar minn wahda, mill-kondizzjonijiet imposti fuqu mill-Qorti 

(Imhallef Dr M. Mallia) b’digriet datat 6 ta’ Mejju 2014 li bih huwa nghata il-

beneficcju tal-helsien mill-arrest taht diversi kundizzjonijiet, fosthom li ma 

jaghmilx reat, depozitu ta’ elf Ewro (1000) u garanzija personali ta’ hamest elef 

Ewro (5000) bi ksur tal-Artikolu 579(2) tal-Kap 9 tal-Ligijiet ta’ Malta ; 

 

Kif ukoll talli ghamel reat waqt perijodu operattiv ta’ sentenza sospiża mghotija lilu 

mill-Qorti tal-Magistrati (Malta) nhar l-1 ta’ Dicembru 2014 mill-Magistrat Dr D. Clarke 

liema deċizzjoni saret definittiva. 

Talli sar recediv wara sentenza hawn fuq msemmija moghtija lilu mill-Qorti tal-

Magistrati (Malta) nhar l-1 ta’ Dicembru 2014 mill-Magistrat Dr D. Clarke liema 

decizjoni saret definittiva. 

Il-Qorti hija gentilment mitluba sabiex flimkien mal-piena applikabbli ghall-imsemmi 

reat, tirrevoka contrario imperio d-digriet tal-helsien mill-arrest u tordna r-rearres tal-

imsemmi imputat.  Kif ukoll tordna li s-somom hawn fuq indikati bhala depozitu u 

garanzija personali jghaddu favur il-Gvern ta’ Malta. 

F’kaz ta’ htija, l-Qorti hija mitluba biex tipprovdi ghas-sigurta tal-persuna/i involuti 

u l-familjari taghhom ai termini tal-artikolu 382A, 383, 384, 385 et seq tal-Kap 9 tal-

Ligijiet ta’ Malta. 

Il-Qorti hija gentilment mitluba li f’kaz ta’ htija minbarra li tinfliggi l-pieni stabbiliti 

mill-Ligi tordna lill-imsemmi persuna sabiex ihallas l-ispejjez li ghandhom x’jaqsmu 

mal-hatra tal-esperti, jekk ikun il-kaz, kif provdut fl-Artikolu 533 tal-Kap 9 tal-Ligijiet 

ta’ Malta. 

41. U aktar talli b’hekk irrendaa ruhu recediv ta’ diversi sentenzi moghtija lilu mill-

Qorti tal-Magistrati Malta, liema sentenzi saru defenittivi w ma jistghux jigu 

mibdula u dan bi ksur ta’ Artikolu 49 u 50 ta’ Kap. 9 tal-Ligijiet ta’ Malta. 

 

Rat is-sentenza tal-Qorti tal-Magistrati (Malta) Bhala Qorti ta’ Gudikatura Kriminali 

ta’ nhar it-18 ta’ Jannar, 2018, fejn il-Qorti rat l-artikoli 28B, 92, 95 u 579 tal-Kapitolu 9 

tal-Ligijiet ta’ Malta, il-Qorti, sabet lill-imputat Charles Farrugia hati tal-wiehed u 

tletin (31), sebgha u tletin (37) u disgha u tletin (39) -il imputazzjoni, u ma saitux hati 

ta’ l-imputazzjonijiet l-ohra kollha, u kkundannatu ghal multa ta’ erbat elef Ewro 

(€4,000) u ordnat li ai termini ta’ l-Artikolu 28B tal-Kap 9 tal-Ligijiet ta’ Malta li l-

perjodu ta’ sentejn (2) prigunerija sospizi ghal erba’ (4) snin li l-hati Charles Farrugia 

gie ikkundannat permezz ta’ sentenza datata 1 ta’ Dicembru 2014 isir operattiv b’effett 

mil-lum. 

 

Il-Qorti inoltre ordnat l-konfiska tad-depozitu kif ukoll il-garanzija personali ghas-

somma ta’ hamest elef Ewro (€5,000) kif imposti fid-digriet datat 20 ta’ Jannar, 2014, 

liema ammont ghandu jghaddi favur il-Gvern ta’ Malta, u ordnat wkoll il-konfiska 

tad-depozitu kif ukoll il-garanzija ghas-somma ta’ sebat elef Ewro (€7,000) kif  imposti 

fid-digriet datat 30 ta’ Jannar, 2015, liema ammont ghandu jghaddi favur il-Gvern ta’ 

Malta. 

 

Rat ir-rikors tal-appell tal-appellant Charles Farrugia, prezentat fir-registru ta’ din l-

Onorabbli Qorti nhar is-7 ta’ Frar, 2023, fejn talab lil din l-Onorabbli Qorti sabiex 

thassar u tirrevoka l-istess sentenza f’dik il-parti taghha li tikkoncerna l-piena nflitta u 

fejn ordnat li ai termini tal- artikoli 28B tal-Kap 9 tal-Ligijiet ta’ Malta li l-perijodu ta’ 

sentejn (2) prigunerija sospizi ghal erba (4) snin isir operattiv.  

 

Rat il-fedina penali aggornata tal-appellati. 

 

Rat l-atti kollha tal-kaz. 

 

Rat illi l-aggravji huma cari u manifesti u jikkonsistu fis-segwenti: 

 

1. Illi l-ewwel qorti ma setghetx legalment u ragonevalment timponi l-piena ai 

termini tal-artikoli 28B tal-Kap 9 tal-ligijiet ta’ Malta fejn is- sentejn prigunerija 

sospizi ghal erba snin li l-esponent kien gie ikkundannat permezz ta’ sentenza 

datata 1 ta’ Dicembru 2014 issir wahda operattiva.  

 

Illi dan qieghed jinghad ghas-segwenti raguni u dan minhabba l-fatt li 

peremezz ta’ sentenza mill Qorti tal-Appell Kriminali, Appell Nru 387/2016 

quddiem l-Imhallef Consuelo Scerri Herrera datata 18 ta’ Gunju 2019 fl-ismijiet 

Il-Pulizija vs Charles Farrugia, kienet kkundannat lil esponent jaghmel sentejn 

prigunerija li kienu sospizi mis-sentenza datata 1 ta’ Dicembru. 2014. 

 

Illi minghajr pregudizzju ghal dak fuq premess, il-piena fic-cirkustanzi qatt ma 

setghet tinghata stante li l-esponent gie ikkastigat l-istess piena li diga huwa 

skonta f’Gunju 2019.  

 

Il-Qorti rat ir-rikors prezentat mir rikorrenti Charles Farrugia fir-registru ta’ din l-

Onorabbli Qorti nhar l-10 ta’ Marzu, 2023, fejn in primis ippremetta li s-sentenza 

moghtija mill-allura Magistrat Dr. D. Clarke, nhar l-1 ta’ Dicembru, 2014, giet reza 

operattiva fit-18 ta’ Lulju, 2016, kienet giet appellata quddiem din l-istess Qorti kif 

preseduta (vide appell numru 387/2016). Illi nhar it-18 ta’ Gunju, 2019, din il-Qorti kif 

preseduta kienet ikkonfermat is-sentenza tat-18 ta’ Lulju, 2016,  fejn kienet rendiet is-

sentejn prigunerija sospizi ghal erbgha moghtija mill-allura Magistrat Dr. Doreen 

Clarke, operattivi u ghaldaqstant l-esponent kien ghamel sentejn prigunerija. 

 

Illi ghalhekk il-piena li kienet giet moghtija lilu mill-Qorti tal-Magistrati (Malta) bhala 

Qorti ta’ Gudikatura Kriminali  fl-ismijiet premessi nhar it-8 ta’ Lulju, 2016, kienet giet 

gja reza operattiva. 

 

Ghaldaqstant ir-rikorrenti talab fir-rikors tieghu sabiex tisma’ dan ir-rikors bl-urgenza 

fejn talab ukoll li jinstema’ rapprezentant tal-Facilita’ Korrettiva ta’ Kordin sabiex jitla’ 

jixhed rigward dan il-fatt. 

 

Illi nhar it-18 t’ April, 2023, din l-Onorabbli Qorti semghet lil Dr. Mario Mifsud jixhed 

ghan-nom u in rapprezentanza ta’ l-istess Facilita’ u dan ikkonferma li r-rikorrenti kien 

verament gja skonta s-sentenza ta’ prigunerija sospiza ta’ sentejn moghtija mill-allura 

Magistrat Dr. Doreen Clarke, nhar it-18 ta’ Lulju, 2016. Skond is-sentenza esebita u 

mmarkata bhala ‘dok B’ fl-atti permezz ta’ sentenza moghtija minn din il-Qorti kif 

preseduta fl-istess ismijiet nhar it-18 ta’ Gunju, 2019.  

 

Ghalhekk din il-Qorti qieghda tilqa’ t-talba tar rikorrenti sabiex ma jaghmilx is-sentejn 

prigunerija sospiza ghal erba’ snin u dan in vista tal-fatt li tali sentenza kienet gja giet 

esegwita permezz ta’ sentenza moghtija minn din l-istess Qorti nhar it-18 ta’ Gunju, 

2019, u ghalhekk qieghda tilqa’ dan l-appell u tirrevoka dik il-parti tas-sentenza 

moghtija mill-Qorti tal-Magistrati nhar it-18 ta’ Jannar, 2023,  fejn ordnat li s-sentenza 

sospiza ta’sentejn prigunerija sospizi ghal erba’ snin jigu rezi operattivi u dan ghaliex 

din is-entenza kienet gja giet trattata u l-perijodu ta’ prigunerija kien gja gie rez 

operattiv antecedentement  permezz tas-sentenza moghtija nhar it-18 ta’ Gunju, 2019. 

